
Rinoceronte Editora sor-
préndenos de novo grata-
mente, como vén sendo
costume, coa publicación
dun novo título de moito in-
terese.Nesta ocasión trátase
da tradución O nacionalis-
mo lingüístico, versión do
orixinal castelán publicado
en Península por Juan Car-
los Moreno Cabrera.

Este catedrático de Lingüís-
tica Xeral da Universidade Au-
tónoma de Madrid é autor de
varios libros sobre a diversida-
de lingüística e dun cento de
artigos sobre a clasificación, si-
tuación e desaparición das lin-
guas do mundo, e como tal es-
pecialista sobre o nacemento,vi-
da e morte de linguas, así como
das interrelacións, influencias e
interferencias entre elas,vén ofre-
cernos esta nova obra que, sen
dúbida, faranos cando menos re-
flexionar sobre moitos dos aspec-
tos que atinxen á actualidade e fu-
turo do galego.

Trátase dunha obra de lectura
fluída, amena e mesmo fácil, sen
dúbida produto da mestría do seu
autor,que en temas de tanta sensibi-
lidade sabe conducir os fíos do teci-
do de tal forma que a lectura se
deixa querer de agradecida. E, ao
mesmo tempo, as propias reflexións
vanse elaborando de contino, mes-
mo despois de deixar cada vez o li-
bro, como adoita acontecer con to-
da boa obra,for do xénero que for.

A recepción do libro, segundo o
seu autor, tivo relevancia en Catalu-
ña, Euskadi e Galicia, pasando case
inadvertido no resto de España. Por
que? Posiblemente porque o título
leve a engano: en España tense a

idea que o
nacionalismo,lin-

güístico ou de calquera
tipo, fai referencia a unha serie

de reivindicación dunha serie de te-
rritorios históricos que se empeñan,
de forma obsesiva e esaxerada, en
que se lles recoñeza a súa língua, a
súa cultura e os seus caracteres defi-
nitorios e diferenciadores; e o autor

pensa que o principal rasgo
definitorio do NL é conside-
rar que a lingua propia é su-
perior ás outras, e que o
único NL que existe en Es-
paña é o español; mentres
que en Cataluña, Euskadi e
Galicia non existe, pois es-
tes territorios non preten-
den impoñer a súa lingua

fóra deles, nin defenden a súa
superioridade sobre as de-

mais.
Deste xeito, moita

da xente que en Espa-
ña leu o libro con in-
tención de reafirmar as
súas ideas a favor do
castelán e en contra das
linguas periféricas, ato-
páronse cunha lectura in-
sufrible ou de nulo intere-
se.

Recomendo convencidamente a
lectura deste libro, considerando os
seus seis capítulos igual de intere-
santes e amenos, incluíndo o derra-
deiro, onde se titulan, enumeran e
definen as etapas do nacionalismo
lingüístico, indicando as citas rele-
vantes incluídas no libro.
MORENO CABRERA,J.C.,O
nacionalismo lingüístico (trad.
Moisés Barcia) Ed.Morgante,
Cangas,2010,PVP.20 €

Götz e Meyer son dous suboficiais das SS que con-
ducen un camión no que sistematicamente son gasea-
dos os xudeus do campo de concentración do recinto
feiral da capital da antiga Iugoslavia.Götz e Meyer son
dous personaxes intercambiables que trasladan a súas
vítimas con rutineira precisión e indiferenza,conectan
o gas mortal do tubo de escape co interior do vehícu-
lo con monstruosa eficacia e forman parte dun meca-
nismo que se puxo en marcha en 1941 en Ucraína.

O libro está escrito con prosa sinxela,con delicado
sarcasmo e poñendo diante
dos lectores o papel da res-
ponsabilidade e da culpa dos
que obedecen ordes; neste
caso estamos ante seres capa-
ces de repartir bombóns entre
os nenos e ao mesmo tempo
executar un plan onde actúan
como anxos exterminadores.

O autor,David Albahari,es-
cribe con teimuda insistencia
sobre a solución final que se
lle aplicou a varios milleiros
de xudeuss en Belgrado –episo-
dio menos coñecido que outros simi-
lares–.O seu estilo é de frase curta (“as fra-
ses longas sempre me esgotaron”, di o narra-
dor),dando voltas concéntricas sobre unha etapa his-
tórica de aparencia irreal, cruel e absurda, coa espe-
ranza de que a palabra teña un efecto redentor e
permita ao home recuperar a dignidade perdida.
ALBAHARI,David,Götz e Meyer,(trad.Jairo Dorado
Cadilla) Ed.Rinoceronte,Cangas,2010,PVP 14 €

Coa mesma tardía sorpresa coa que os discípulos
de Cristo se decatan,en Emaús,do que acaban de vi-
vir sen sabelo,o narrador relata un momento crucial
na vida del e dos seus amigos, catro mozos volunta-
riosamente normais, católicos, que con dezasete
anos no Turín dos ’70 se comportan coma practican-
tes entusiastas dunha relixión que o propio narrador
identifica coma un risco insán.Axudan no asilo,can-
tan na igrexa e afogan as hormonas coma poden
mentres compensan os sentimentos de culpa con
mortificacións e obras de caridade.A relación cun-
ha rapaza rica, infeliz e conflitiva, proclive ao suici-
dio e a deitarse con quen lle apetece, suporá para
cada un deles un cataclismo persoal.

Sexo, pecado, inocencia, caída, redención, busca
do auténtico,deber contra desexo,perda de fe,rebel-
día, drogas e, en fin, todo un
compendio de nihilismo
adolescente adobiado con
simbolismos e limitacións
cristiás que aos non demasia-
do afectos a Baricco mesmo
pode suxerirlles unha perver-
tida parodia de Martín Vigil,
un Dawson’s Creek apostóli-
co e á italiana (a ver, se non,
esa impagable escea na que a
nai da rapaza confesa quen é
o seu pai). Outros, porén, apre-
zarán esta obra polo que ten de rela-
to de iniciación e de retrato de clase.
BARICCO,Alessandro,Emaús (trad.Carlos
Acevedo),Ed.Galaxia,Vigo,2010,PVP.14 €

Fluída lectura
Unha necesaria reflexión

XOSÉ FEIXÓ

A imaxe do líder é,adoito,a imaxe dun home con capaci-
dade para o mando que actúa impoñendo unha férrea dis-
ciplina. Porén, existe outra forma.Trataríase dun liderado
que ten por obxectivo o cambio e a superación,que fomen-
ta as relacións alicerzadas na liberdade e que se basea no re-
coñecemento e a confianza no grupo.É o que se vén defi-
nindo como liderado transformador;un liderado que enten-
de o poder como‘poder para’,‘poder con’e‘poder de’.

Deste tipo tan necesario para construír sociedades xustas
e igualitarias,xurdiron liderados entrañables,que
remiten necesariamente a unha perspecti-
va feminista da vida que sitúa o
compromiso coas mulleres
en primeiro lugar para
lograr unha sociedade
que“sexa espazo de de-
senvolvemento e acolli-
da das persoas”.

A historia de Lidia
Senra, que dende o ano-
nimato dunha casa da Te-
rra de Lemos chegou a ser
unha figura de obrigada
referencia para o feminis-
mo e o sindicalismo labre-
go galegos e os movemen-
tos sociais,principalmente o campesiño, internacionais,é o
obxecto do libro Lidia Senra Rodríguez:a historia dun lidera-
do entrañable,que vén de escribir,para“contribuír ao reco-
ñecemento de todas as mulleres labregas”,Tareixa Ledo Re-
gal.
LEDO REGAL,Tareixa,Lida Senra Rodríguez:a historia dun
liderado entrañábel,Ed.Laiovento,Santiago,2010,PVP.18 €

ALFREDO IGLESIAS DIÉGUEZ

Este novo poemario de Ana Romaní (Noia,1962),
titulado Estremas, vén ser un volume convidativo. In-
tenso e breve,mais certamente convidativo, toda vez
que nos invita a sentir o corpo como materia para
compartillar; non obxecto de desexo,mais si suxeito
do perpetuo desexar.A nosa autora pincela os poe-
mas con extrema delicadeza e cun ritmo verdadeira-
mente torrencial para expresar os límites de Eros ou,
precisamente, a ausencia de límites por parte de
Eros. De aí, en consecuencia,
as estremas, as marcas do fi-
nal do territorio,as liñas que o
cercan e delimitan, o espazo
interior que non ten fin. Con
pulso firme,a poeta é quen de
interiorizar os disturbios da
conciencia,o punzón do sufri-
mento, a elevación sobre a
propria linguaxe (de aí a me-
tapoética que podemos achar
noutros momentos:“Este poe-
ma é unha mole oceánica”)
perfeitamente perfilada como
a secreta anatomía do mundo.

As pezas máis intensas e emotivas convi-
dan o verán, o sopro do vento percutindo nas
praias,o alarido das dunas,o escenario solar onde os
corpos navegan e persisten,rompen a distancia e ins-
tauran unha apaixonada xeografía sentimental.Aí es-
tán os sentimentos, rebentando nos versos,aplaudin-
do as caricias,consagrando os encontros.
ROMANÍ,Ana,Estremas,Ed.Galaxia,Vigo,2010,
PVP.10 €

